
Հոդված 1. «Ֆինանսական համահարթեցման մասին» Հայաստանի Հանրա​պե​տու​​թ​​յան 1998 թվականի, նոյեմբերի 24-ի ՀՕ-262 օրենքի (այսուհետ` օրենք) 5-րդ հոդ​վա​ծի «հետևյալ գործոնները» բառերը փոխարինել «սույն հոդ​վա​ծում ստորև ներ​​կա​​յացված գոր​ծոն​ները և սույն օրենքի 6-րդ հոդվածի 7-րդ մասի դրույ​թը» բառերով:

Հոդված 2. Օրենքի 6-րդ հոդվածում

1) 1-4-րդ մասերը շարադրել հետևյալ նոր խմբագրությամբ. 
<<1. Սույն օրենքի «ա» գործոնով և 300-ից ոչ ավելի բնակիչ ունեցող, ինչպես նաև սույն հոդվածի 7-րդ մասում նշված համայնքների բյուջեներին նախատեսվող դոտացիայի ընդհանուր գումարը չպետք է պակաս լինի հաշ​վարկ​վող տարվան (սույն հոդվածի իմաստով հաշ​վարկ​վող տարին դա այն տարին է, որի համար հաշվարկվում են դոտացիաները) նախորդող երկրորդ բյուջետային տա​​րում եկամտահարկի, հողի հարկի և գույքահարկի փաստացի մուտքերի հանրագումարի քսանհինգ տոկոսից, իսկ «բ» գործոնով նախատեսվող դոտացիայի ընդհանուր գումարը` հաշ​վարկ​վող տար​վան նախորդող երկրորդ բյուջետային տարում եկամտահարկի փաստացի մուտքերի ընդհանուր գումարի տասը տոկոսից:

2. Յուրաքանչյուր բյուջետային տարում ըստ առանձին համայնքների դոտացիայի հաշվարկման ժամանակ հիմք է ընդունվում բնակ​չության կենտրոնական ռեգիստրի վարման և տեղական ռեգիստրների վարման աշ​խա​​տանքները համակարգող Հայաստանի Հանրապետության կառավարության լիազորած պե​​տական կառավարման մարմնի կողմից, բյուջետային գործընթացը կարգավորող իրավական ակտերին համապատասխան,  բնակչության պե​տական ռեգիստրի հիման վրա ներ​​կայացված` հաշ​վարկ​վող տարվան նախորդող բյուջետային տար​վա հուն​վա​րի 1-ի դրու​թ​​յամբ հանրապետության հաշ​վառված բնակչության թիվը` ըստ հա​մայնք​ների:

3. 300-ից ոչ ավելի բնակիչ ունեցող համայնքների բյուջեներին նախատեսվող դո​տա​ցիա​ները հաշվարկվում են հավասարաչափ:

Յուրաքանչյուր բյուջետային տարում ըստ «ա» և «բ» գործոնների բաշխվող և սույն հոդ​վա​ծի 7-րդ մա​սին համապատասխան համայնքների բյուջեներին հատկացվող դոտա​ցիա​նե​րի ընդհանուր գու​մարների չափերը, ինչպես նաև 300-ից ոչ ավելի բնակիչ ունեցող յուրաքանչյուր հա​մայն​քի բյուջեին հատկացվող դոտացիայի գումարի չափը սահմանվում է տվյալ տարվա Հայաս​տա​նի Հանրապետության պետական բյուջեի մասին օրենքով 

4. Յուրաքանչյուր բյուջետային տարում «ա» գործոնով ըստ առանձին համայնքների դո​տա​​ցիայի հաշվարկման ժամանակ հիմք են ընդունվում յուրաքանչյուր համայնքի գծով օրենս​​դրությամբ սահ​ման​ված կարգով հաշվարկված՝ տեղական ինքնակառա​վար​ման մար​մին​ների կողմից հաշվառվող, հա​մայնք​ների ղե​կա​վարների կողմից, բյուջետային գործընթացը կարգավորող իրավական ակտերին համապատասխան, ներ​կա​յացված` հաշ​վարկ​վող տարվան նախորդող երկրորդ տա​​րում այդ հա​մայնքների բյուջեներ վճարման են​թա​կա հողի հարկի և գույքահարկի տարեկան հաշվարկային գու​մար​ները:

4.1. Սույն հոդվածի իմաստով հողի հարկի և գույքահարկի տարեկան հաշ​վար​կային գումար​նե​րը` 

1) չեն ներառում հո​ղի հարկի և գույքահարկի գծով հաշվարկվող տարվան նախորդող երկ​րորդ բյու​ջետային տարվա hունվարի 1-ի դրությամբ առկա չմարված ապառքների, տույ​ժերի և տու​գանքների, ինչ​պես նաև այդ հարկերի գծով հաշվարկվող տարվան նա​խոր​դող երկ​րորդ բյուջետային տարում հաշվարկված տույժերի և տուգանքների գու​մար​​ները, 

2) ներառում են համայնքների ավագանիների կողմից (ավագանիներին օրենքով տրված իրա​​վա​սու​թ​յունների սահ​մաններում) ընդունված որոշումներով ֆիզիկական ան​ձանց և կազ​մա​​կեր​պու​թ​յուններին գույքա​հար​կի և հողի հարկի գծով արտոնությունների տրա​մադր​ման հետևանքով այդ հարկերի գծով համայնքների հաշվարկվող տարվան նա​խոր​դող երկրորդ բյուջետային տար​​​վա բյուջեներում եկամուտների կորուստների գու​մար​նե​րը, ինչպես նաև Հա​յաս​տանի Հան​րա​պե​​տու​թյան օրենք​ների կիրարկման արդյուն​քում համայնքների բյուջե​ների հաշվարկվող տար​վան նա​խոր​դող երկրորդ բյուջետային տար​​​վա` հողի հար​​​​​կի և գույ​քա​հար​կի գծով եկամուտների կո​րուստ​ների` օրենսդրությամբ սահմանված կար​​​​գով պետության կողմից փոխհատուց​ման են​թա​կա գումարները:>>
2) 6-րդ հատվածը լրացնել հետևյալ բովանդակությամբ 7-րդ մասով.

<<7. 300-ից ավելի բնակիչ ունեցող, սակայն «ա» և «բ» գործոններով դոտացիայի հաշ​​վարկման արդ​յունքում Հայաստանի Հանրապետության պետական բյուջեի մասին տվյալ տար​վա օրենքով 300-ից ոչ ավելի բնակիչ ունեցող համայնքի հա​մար սահման​ված դո​տա​ցիա​յի գումարից տվյալ տարում պակաս չափով «(հաշվի առած նաև «Հա​յաս​տա​նի Հան​​րա​պե​տության բյուջետային հա​մա​կարգի մասին» Հայաստանի Հանրա​պե​տու​թյան օրեն​​​քի 21-րդ հոդվածի 4.3-րդ և 4.5-րդ մա​սե​րով սահմանված դեպ​քում և կար​գով տվյալ տար​​վան հա​ջորդող տարում կատարված տվյալ տարվա դոտացիայի վերա​հաշ​վար​կի արդ​յունք​ները)» դո​տա​ցիա ստացող յու​րա​քանչ​​յուր հա​մայնք տվյալ տար​վան հա​ջորդող տարվա Հայաստանի Հան​րա​պե​տու​թյան պե​տա​կան բյու​ջեով սահ​ման​​ված դոտացիայի ընդհանուր գումարի հաշվին ստա​նում է լրա​ցու​ցիչ դոտացիա` 300-ից ոչ ավելի բնակիչ ունեցող համայնքի հա​մար Հա​յաստանի Հան​​րա​​պետության պետական բյու​ջեի մասին տվյալ տարվա օրենքով սահ​մանված գու​​մա​րի և լրացուցիչ դոտացիա ստա​ցող համայնքին տվյալ տարում «ա» և «բ» գոր​ծոն​ներով հաշ​​վարկ​ված դոտացիայի գումարի տար​բերության չա​փով:>>
     Հոդված 3. Օրենքի 7-րդ հոդվածի 2-րդ մասի «Հայաս​տանի Հան​րապետության ֆի​նանս​ների և էկո​​նո​միկայի նախարարության համապատաս​խան տեղա​կան գան​ձա​պե​տա​կան բա​ժան​մունք​ների» բառերը փոխարինել «պետական ֆինանսների կառավարման բնա​գա​վա​ռում Հա​​յաստանի Հանրապետության կառավարության լիա​զոր​ված պետական կառա​վար​ման մարմ​նի հա​մա​պա​տասխան գանձա​պե​տա​կան ստորաբաժանումների» բառերով:

Հոդված 4. Սույն օրենքն ուժի մեջ է մտնում.
1) 2013 թվականի բյուջետային տարվա և դրան հաջորդող բյուջետային տարիների հա​մար ֆինանսական համահարթեցման դոտացիաների հաշվարկների կատարման մա​սով` հրա​պարակմանը հաջորդող 10-րդ օրվանից,
2) սույն օրենքի պահանջների համաձայն` ֆինանսական համահարթեցման դո​տա​ցիա​նե​րի հատկացման մասով` 2013 թվականի հունվարի 1-ից: 

